Nafarroako Parlamentuko Mahaiak, 2010eko otsailaren 22an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Andrés Burguete Torres jaunak aurkeztutako galdera, zenbait eskumen eskualdatzeari buruzkoa, ondokoak besteak beste: trafikoa eta bideko segurtasuna, Gizarte Segurantzaren kudeaketa ekonomikoa, INEMeko politika pasiboak eta abar.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2010eko otsailaren 22an

Lehendakaria: Elena Torres Miranda

GALDERAREN TESTUA

Convergencia de Demócratas de Navarra Foru Parlamentarien Elkarteko foru parlamentari José Andrés Burguete Torres jaunak, Parlamentuko Erregelamenduaren babesean, ondoko galdera aurkeztu du, Nafarroako Gobernuko Herri Lan, Garraio eta Komunikazioko kontseilariak idatziz erantzun dezan:

2009ko apirilaren 3an, Transferentzien Batzordeak bilera egin zuen, aztertzeko Foru Hobetzean aurreikusitako zenbait transferentzia, oraindik Estatuarekin itundu gabeak, hartzeko aukera.

Ia urtebete iragan denez bilera hura egin zenetik, hau jakin nahiko nuke:

Egin al da aurrerabiderik zenbait eskumen eskualdatzeko, besteak beste, trafikoa eta bideko segurtasuna, Gizarte Segurantzaren kudeaketa ekonomikoa, INEMeko politika pasiboak eta abar?

Iruñean, 2010eko otsailaren 12an

Foru parlamentaria: Jose Andrés Burguete Torres

